[image: ]Ar gyfer fy ymchwiliad rwyf wedi penderfynu canolbwyntio ar blant ifanc 0-5 oed
Tasg 1(a)
[bookmark: _GoBack]Mae gwasanaethau i ddiwallu anghenion y grŵp targed hwn yn cynnwys:
	Gwasanaeth
	Lleol a/neu genedlaethol
	Gofal iechyd
Gofal cymdeithasol neu Gofal Plant
	Statudol
Preifat neu
Wirfoddol 
	Prif Rôl o ran diwallu anghenion Plant 0-5 oed
	Rheoleiddio
	Ffynonellau 
o wybodaeth


	Dechrau’n Deg
	Lleol: Canolfan Sirhywi
Canolfan Cefn Golau 

Cenedlaethol:
ar gael ledled Cymru


	Gofal iechyd
Gofal cymdeithasol
a Gofal Plant
	Statudol: Menter y Llywodraeth
	Darparu gwasanaethau cefnogi dwys i blant 0-3 oed a'u teuluoedd y mae eu hangen fwyaf arnyn nhw, megis:
· gofal plant rhan amser rhad ac am ddim ar gyfer plant dwy i dair oed.
· gwasanaeth ymwelydd iechyd gwell.
· mynediad at gefnogaeth rhianta.
· mynediad at gefnogaeth datblygu iaith cynnar
	· Arolygiaeth Gofal Cymru (AGC)
· Dechrau'n Deg – Canllawiau Gofal Plant o Ansawdd Da
· Safonau Gofynnol Cenedlaethol ar gyfer Gofal Plant a Reoleiddir
· Systemau Sicrhau Ansawdd

	Gofal dydd
	Lleol:
Butterflies
Tiggywinkles
Dechrau’n Deg
gwarchodwyr plant 

Cenedlaethol:
Meithrinfeydd dydd a gofalwyr plant ar gael ledled Cymru
 
	Gofal plant
	Preifat
	Mae hyn yn cynnwys meithrinfeydd dydd, crèches a gofalwyr plant. Eu rolau yw darparu gofal dydd i blant sy'n rhy ifanc i fynd i'r ysgol. Gellir gadael y plant drwy'r dydd tra mae eu rhieni yn y gwaith. Mae'r oriau'n hyblyg a gallai'r rhieni ddewis yr amseroedd a'r dyddiau y mae'r plant yn mynychu. 
Mae rhai gwasanaethau gofal dydd yn cynnig gofal cofleidiol ar gyfer plant ysgol. Mae hyn yn golygu y byddan nhw'n tywys plant i'r ysgol neu'n eu casglu o'r ysgol ac yn eu gwarchod tan bydd eu rhieni'n gorffen gweithio. Mae'n rhaid i rieni dalu am y gwasanaeth hwn ond gallan nhw hefyd ddefnyddio'r cynnig o 30 awr o ofal plant rhad ac am ddim am ran o'r gofal neu'r gofal i gyd ar gyfer plant 3 mlwydd oed yn dibynnu ar faint o amser y mae ei angen arnynt.
	· Safonau Gofynnol Cenedlaethol ar gyfer Gofal Plant a Reoleiddir
· Systemau Sicrhau Ansawdd
· AGC – cofrestru a monitro

	Gwasanaeth
	Lleol a/neu genedlaethol
	Gofal iechyd
Gofal cymdeithasol neu Gofal Plant
	Statudol
Preifat neu
Gwirfoddol 
	Prif Rôl o ran diwallu anghenion Plant 2-5 oed
	Rheoleiddio
	Ffynonellau 
o wybodaeth


	Ysgolion Meithrin a Chynradd 
	Lleol: ysgolion cynradd: 
Glanhowy
Deighton
Bryn Bach
Georgetown
Joseff Sant 

Cenedlaethol:
ar gael ledled Cymru

	Gofal plant
	Statudol
	Darparu o leiaf 20 awr yr wythnos o addysg Cyfnod Sylfaen, rhan amser a ariennir y mae ganddynt hawl iddi. Byddai'r plentyn yn dechrau meithrinfa Cyfnod Sylfaen y tymor ar ôl ei b/phen-blwydd yn 3 oed. Mae'r Cyfnod Sylfaen yn digwydd dan do ac yn yr awyr agored ac mae'n galluogi plant i ddysgu drwy chwarae.
Darparu addysg orfodol llawn amser i blant ar ôl eu pen-blwydd yn 4 oed. Mae'n rhaid iddyn nhw addysgu sawl pwnc a sgìl bywyd gwahanol i blant megis eu dysgu i ddarllen ac ysgrifennu; datblygiad mathemategol, creadigol, iaith Gymraeg, personol a chymdeithasol.
	· ESTYN

	grwpiau chwarae/
Grwpiau mam a'i phlentyn
	Lleol
· Capel y Bedyddwyr Bethel
· Capel Canolog y Bedyddwyr
· Canolfan chwarae Dizzy Kids 

Cenedlaethol:
ar gael ledled Cymru

	Gofal plant 
	Gwirfoddol






Preifat





	Caniatáu i blant gymdeithasu, cael hwyl a chwarae, ac i rieni a gofalwyr gwrdd a rhannu awgrymiadau a syniadau. Mae'r rhan fwyaf yn cael eu cynnal a'u defnyddio gan rieni a gofalwyr a chodir tâl bach am bob sesiwn i dalu am luniaeth a chostau cynnal. Fe'u cynhelir unwaith neu ddwywaith yr wythnos fel arfer.
	
	




	Gwasanaeth
	Lleol a/neu genedlaethol
	Gofal iechyd
Gofal cymdeithasol neu Gofal Plant
	Statudol
Preifat neu
Gwirfoddol 
	Prif Rôl o ran diwallu anghenion Plant 2-5 oed
	Rheoleiddio
	Ffynhonnell
o
wybodaeth


	Ysbytai
	Cenedlaethol:
Mae Noah's Ark yn ysbyty arbenigol i blant ar gyfer De Cymru i gyd

Ardal leol:
Ysbyty Nevill Hall
Ysbyty'r Tywysog Siarl
Uned mân anafiadau ysbyty Glyn Ebwy

	Gofal iechyd

	Gwasanaethau Statudol y GIG Mae ysbyty Noah's Ark hefyd wedi'i gefnogi gan yr elusen Noah's Ark (gwirfoddol)
	Gofal eilaidd. Rôl Noah's Ark yw darparu triniaeth i blant sydd ag amrywiaeth o gyflyrau ac mae ganddo gyfleusterau i rieni aros gyda'u plant os ydynt yn gleifion mewnol. Mae gan adran cleifion allanol y plant wasanaethau arbenigol megis offthalmoleg Clust, Trwyn a Gwddf, awdioleg ac orthopaedeg, yn ogystal â phwll hydrotherapi. Mae Noah's Ark yn rhan o adeilad Ysbyty Athrofaol Cymru yng Nghaerdydd.
Mae gan yr ysbytai eraill wardiau Plant yn ogystal â 
gwasanaethau Pediatrig Cleifion Allanol ac Adran Damweiniau ac Achosion Brys sy'n trin plant yn ogystal â grwpiau oedran eraill.
	· Arolygiaeth Gofal Iechyd Cymru (AGIC)
· Cyngor Nyrsio a Bydwreigiaeth (NMC)
· Y Cyngor Meddygol Cyffredinol (GMC)

	Canolfannau Iechyd
	Cenedlaethol:
ar gael ledled Cymru
Lleol:
Canolfan Iechyd Glan yr Afon
Canolfan Iechyd Tredegar 
	Gofal iechyd
	Gwasanaeth
Statudol 
y GIG
	Mae'r rhain yn darparu gofal cynradd ar gyfer pob grŵp oedran, nid plant yn unig a nhw fel arfer yw'r pwynt cyswllt cyntaf ar gyfer gofal iechyd, sy'n darparu:
· Gwasanaethau meddygon teulu: rhoi diagnosis a thrin afiechydon a phroblemau iechyd
·  Clinigau iechyd plant: monitro datblygiad a llesiant plant 
· Nyrs y feddygfa: trin mân anafiadau, chwistrellu'r glust, pigiadau
· Amrywiaeth o wasanaethau eraill fel podiatreg, gofal cyn-geni
	· Arolygiaeth Gofal Iechyd Cymru
· Cyngor Nyrsio a Bydwreigiaeth (NMC)
· Y Cyngor Meddygol Cyffredinol (GMC)
	

	Deintyddion
	Cenedlaethol:
ar gael ledled Cymru

Deintyddion Lleol:
Stryd y Castell 
James Hull
BUPA

Optegwyr Lleol:
Gwynns
Darlingtons
	Gofal iechyd
	Statudol/
Preifat
Mae'r rhan fwyaf o ddeintyddion ac optegwyr yn breifat ond mae ganddynt gontractau i ddarparu triniaeth GIG 

	Mae deintyddion ac optegwyr yn darparu gofal sylfaenol ar gyfer pob grŵp oedran, nid plant yn unig. 
Mae deintyddion yn darparu triniaeth, cyngor a chefnogaeth ar gyfer pob problem ddeintyddol. Mae gofal deintyddol yn rhad ac am ddim i blant. Dylid mynd â phlentyn at y deintydd pan fydd ei ddant sugno cyntaf yn ymddangos a dylid mynd am apwyntiadau deintyddol rheolaidd yn ôl cyngor y deintydd. 
Bydd optegwyr yn darparu profion llygaid a sbectol os bydd angen. Mae'r rhain yn rhad ac am ddim i blant gan y GIG.
	· Arolygiaeth Gofal Iechyd Cymru

	Gwasanaeth
	Lleol a/neu genedlaethol
	Gofal iechyd
Gofal cymdeithasol neu Gofal Plant
	Statudol
Preifat neu
Wirfoddol 
	Prif Rôl o ran diwallu anghenion Plant 2-5 oed
	Rheoleiddio
	Ffynonellau 
o
 wybodaeth


	Gwasanaethau Cymdeithasol Plant





















































































































	Cenedlaethol ond wedi'u darparu gan awdurdodau lleol
	Gofal cymdeithasol
	Statudol
	Mae holl wasanaethau cymdeithasol (SS) plant yn cefnogi plant ac aelodau'r teulu sydd ag anghenion ychwanegol y tu hwnt i'r cymorth y gall gwasanaethau iechyd, addysg neu gymunedol ei gynnig. Mae dyletswydd arnynt i ddiogelu plant a allai fod mewn perygl o niwed. Mae amddiffyn plant yn rhan bwysig o'u rôl.
Mae dyletswydd gyfreithiol ar Wasanaethau Cymdeithasol Blaenau Gwent i ddarparu amrywiaeth o wasanaethau i blant a phobl ifanc y mae angen cymorth arnyn nhw a/neu eu hamddiffyn. Eu nod yw i blentyn fyw gyda'i deulu drwy weithio gyda theuluoedd ac asiantaethau eraill i roi cyngor, arweiniad a chefnogaeth.
Mae gan yr adran Gwasanaethau Cymdeithasol ddyletswydd i ddarparu gwasanaethau i blant sydd mewn angen. Gall hyn gynnwys: 
· plant ag anableddau
· plant a theuluoedd y mae angen cymorth arnyn nhw
· plant sy'n derbyn gofal gan y cyngor lleol
· plant y mae angen eu hamddiffyn
· plant sy'n troseddu neu sydd mewn perygl o droseddu
· plant sydd wedi'u mabwysiadu
Os nad yw plant yn gallu aros gyda'u rhieni, mae'r Gwasanaethau Cymdeithasol yn ceisio rhoi'r plentyn gydag aelod arall o'r teulu. 
ond os nad yw hyn yn bosibl, gellir lleoli plentyn gyda gofalwyr maeth neu mewn lleoliad preswyl. 
Mae adrannau Gwasanaethau Cymdeithasol hefyd yn asiantaethau mabwysiadu a maethu.

	Arolygiaeth Gofal Cymru (AGC)

	Gwasanaeth
	Lleol a/neu genedlaethol
	Gofal iechyd
Gofal cymdeithasol neu Gofal Plant
	Statudol
Preifat neu
Gwirfoddol 
	Prif Rôl o ran diwallu anghenion Plant 2-5 oed
	Rheoleiddio
	Ffynonellau 
o
 wybodaeth


	Grwpiau cefnogi
	Cenedlaethol a lleol:

Mae LATCH yn cefnogi plant a'u teuluoedd sy'n cael eu trin gan yr Uned Oncoleg yn Ysbyty Plant Cymru o Gas-gwent yn y de i Aberystwyth yn y gogledd. 

Mae Bernardos yn gweithio gyda phlant, pobl ifanc, teuluoedd a chymunedau sy'n agored i niwed ar draws Cymru
	Gofal cymdeithasol
	Gwirfoddol
	Mae Tîm Gwaith Cymdeithasol LATCH yn cynnig cefnogaeth ymarferol, emosiynol ac ariannol. Mae'n cynnig amrywiaeth o gefnogaeth ariannol drwy Grantiau – gall hyn fod ar gyfer teithio, bwyd, hyd yn oed rhent mewn rhai achosion. Cynigir Cefnogaeth Emosiynol i Rieni, megis cwnsela a therapïau amgen. Maen nhw'n cynnal sawl grŵp cefnogi gwahanol i rieni er mwyn helpu'r plant yn ogystal â sesiynau un i un. Mae LATCH hefyd yn cynnig grantiau gwyliau.
Barnardos, helpu i adeiladu dyfodol gwell. Eu nod yw estyn allan i'r plant mwyaf difreintiedig yn y wlad i sicrhau bod pob plentyn yn cael y dechrau gorau posibl mewn bywyd ac yn gallu cyrraedd ei lawn botensial a chael plentyndod hapus ac iach, waeth pwy ydynt na beth maen nhw wedi'i brofi. Darparu gwasanaethau maeth, eu hamddiffyn a'u cefnogi.
	Arolygiaeth Gofal Cymru (AGC)

	Teuluoedd yn Gyntaf
	Cenedlaethol a lleol:
Canolfan Blant Integredig
	Gofal cymdeithasol
	Statudol
	Mae Teuluoedd yn Gyntaf yn ymwneud â darparu cefnogi i'r teulu cyfan. Mae Teuluoedd yn Gyntaf yn rhaglen gan Lywodraeth Cymru ar gyfer gwella canlyniadau gan blant, pobl ifanc a theuluoedd, gyda phwyslais ar ymyrryd yn gynnar a gweithio aml-asiantaethol.
	Arolygiaeth Gofal Cymru (AGC)

	Gwasanaeth
	Lleol a/neu genedlaethol
	Gofal iechyd
Gofal cymdeithasol neu Gofal Plant
	Statudol
Preifat neu
Gwirfoddol 
	Prif Rôl o ran diwallu anghenion Plant 2-5 oed
	Rheoleiddio
	Ffynonellau 
o
 wybodaeth


	Gwasanaeth Gwybodaeth i Deuluoedd
	Cenedlaethol a lleol:
Canolfan Blant Integredig

	Gofal cymdeithasol 
	Statudol
	Mae'r gwasanaeth hwn yn darparu gwybodaeth, cyngor a chefnogaeth, sy'n cynnwys: 
· Gwybodaeth sy'n fanwl gywir, yn gyfoes ac yn ddiduedd am ofal plant, iechyd, cyfleoedd hamdden a dysgu, dewisiadau, gwybodaeth am gyllid a lle i ddod o hyd i gymorth a chyngor a sut i gael mynediad at hyn. Darparu cyngor sy'n grymuso rhieni i wneud penderfyniadau ar gefnogaeth neu wasanaethau ar gyfer eu sefyllfa eu hunain. 
· Darparu cyfeirio a gwasanaeth atgyfeirio at gefnogaeth mwy priodol neu arbenigol, er enghraifft yr Awdurdod Gwasanaethau Ariannol er mwyn helpu rhieni i fodloni anghenion eu teuluoedd.
	Arolygiaeth Gofal Cymru (AGC)

	Canolfan Blant Integredig 
	Lleol:
The Heart of the Valleys Integrated Children’s Centre

Cenedlaethol: fel arfer wedi'u darparu ym mhob ardal awdurdod lleol 
	Gofal cymdeithasol
Gofal plant
	Statudol
	Nod canolfannau plant integredig yw darparu gwasanaethau integredig i roi canlyniadau da i blant a'u rhieni ar gyfer ceisio sicrhau dechrau da mewn bywyd. Gall canolfannau gynnig
· Chwarae Mynediad Agored
· Addysgu Blynyddoedd Cynnar
· Gofal Plant o Ansawdd Uchel
· Hyfforddiant Cymunedol
· Gwasanaethau cefnogi teuluoedd hanfodol eraill
Sylfaen ar gyfer:
Tîm Teuluoedd yn Gyntaf 
Gwasanaeth Gwybodaeth i Deuluoedd Blaenau Gwent
	Arolygiaeth Gofal Cymru (AGC)

	Ffynonellau Gwybodaeth

	1
	Cynulliad Cymru
	https://www.assembly.wales/cy/newhome/Pages/newsitem.aspx?itemid=1824

	2
	Dechrau'n Deg – Canllawiau gofal plant o ansawdd da
	https://gov.wales/sites/default/files/publications/2019-07/flying-start-childcare-guidance.pdf

	3
	Dechrau'n Deg Blaenau Gwent
	https://www.blaenau-gwent.gov.uk/cy/preswylwyr/iechyd-lles-a-gofal-cymdeithasol/cefnogaeth-i-blant-a-theuluoedd/dechraun-deg/

	4
	Diffiniad meithrinfa ddydd
	https://www.collinsdictionary.com/dictionary/english/day-nursery

Taflenni hysbysebu ar gyfer gofal dydd lleol

	5
	Canllaw cyfnod sylfaen ar gyfer rhieni a gofalwyr
	https://gov.wales/sites/default/files/publications/2019-03/foundation-phase-nursery-guide-for-parents-and-carers.pdf


	6
	Wales online
	https://www.walesonline.co.uk/news/local-news/noahs-ark-childrens-hospital-wales-11334602
Ymchwil cynradd: Cyfweliad gyda'r teulu am ysbytai lleol

	7
	Gofal deintyddol i blant
	https://www.nhs.uk/live-well/healthy-body/taking-care-of-childrens-teeth/

	8
	LATCH
	https://www.latchwales.org/what-we-do/about-us/

	9
	Barnardos
	https://www.barnardos.org.uk/wales

	10
	Teuluoedd yn Gyntaf
	https://www.blaenau-gwent.gov.uk/cy/preswylwyr/iechyd-lles-a-gofal-cymdeithasol/cefnogaeth-i-blant-a-theuluoedd/teuluoedd-yn-gyntaf/

	11
	Blaenau Gwent FIS
	https://www.blaenau-gwent.gov.uk/fileadmin/documents/Resident/Health_and_Social_Care/FIS_ServicesForParentsCarersYoungPeople.pdf

	12
	Gwasanaethau cymdeithasol Blaenau Gwent
	https://www.blaenau-gwent.gov.uk/cy/preswylwyr/iechyd-lles-a-gofal-cymdeithasol/gwasanaethau-plant/pa-gefnogaeth-sydd-ar-gael/

Ymchwil cynradd: cyfweliad â modryb (gweithiwr cefnogi teuluoedd)

	13
	CBI
	https://www.nantcelynprimary.co.uk/integrated-childrens-centre/





Tasg 1(b)
Rwyf wedi dewis canolbwyntio ar yr ysbyty yn yr adran hon ac rwy'n mynd i edrych ar y Paediatregydd a'r therapydd iaith.
Paediatregydd
Swyddogaeth y Paediatregydd
Meddyg yw paediatregydd sy'n gwneud diagnosis ac yn trin anafiadau ac afiechydon babanod, plant a phobl ifanc yn eu harddegau. Maen nhw'n gweithio gyda phlant 0-5 oed os oes ganddyn nhw afiechyd, anaf neu os oes pryder am eu datblygiad.
Gall paediatregydd ragnodi meddyginiaeth, llawdriniaeth neu therapïau ac atgyfeirio plant at ymgynghorwyr arbenigol am brofion, megis lleferydd ac iaith, awdioleg. 
Bydd paediatregydd yn cynghori ac yn gweithio gyda theuluoedd y plant i'w haddysgu am gyflwr eu plentyn er mwyn helpu'r rhieni i ofalu am eu plant. 
Mae'n rhaid i'r paediatregydd gadw cofnodion manwl gywir am bob diagnosis a thriniaeth er mwyn gallu monitro cynnydd y plant a rhoi gwybodaeth i weithwyr proffesiynol eraill.
Sgiliau a rhinweddau personol: 
Rhaid i Baediatregydd:
· fod yn dda gyda phlant a theuluoedd a bod yn amyneddgar gyda synnwyr digrifwch.
· meddu ar sgiliau cyfathrebu rhagorol. Mae hyn yn bwysig iawn oherwydd bydd yn rhaid i baediatregydd allu esbonio yn fanwl ac ar ffurf syml ar adegau yr hyn sydd o'i le ar y plentyn ac felly mae'n rhaid cael llais siarad clir a pheidio â mwmian. Bydd angen i baediatregydd allu ysgrifennu neu deipio yn fanwl gywir i allu sicrhau bod pobl eraill yn gallu darllen y cofnodion. 
· Meddu ar sgiliau gwrando gweithredol cryf er mwyn gallu sylweddoli'r hyn sydd o'i le ar y plentyn a deall am beth mae'r rhieni'n ei phoeni. Rhaid i'r paediatregydd wrando ar y plentyn yn ogystal â'r rhieni.
· meddu ar sgiliau datrys problemau ac ymchwilio rhagorol i ganfod beth sydd o'i le ar y plentyn a chanfod pam y gall hyn fod yn digwydd.
· dangos trugaredd i allu tawelu meddyliau neu gysuro plant a rhieni y gallent fod yn ofidus
· gallu gweithio yn rhan o dîm. Mae hyn yn bwysig gan na fydd yn gallu darparu'r holl ofal a chefnogaeth y mae plentyn ei angen a bydd angen cynnal perthnasoedd da gyda phobl eraill a bod yn gyfeillgar.

Gwaith MDT Mae paediatregwyr yn gweithio gyda gweithwyr proffesiynol eraill megis nyrsys paediatrig, cynorthwywyr nyrsio, therapyddion lleferydd ac iaith, radiograffwyr, gweithwyr cymdeithasol a meddygon teulu. Bydd angen iddyn nhw weithio mewn tîm gyda'r nyrsys er mwyn gwybod sut i drin y plant, bydd angen gweithio gyda therapyddion lleferydd ac iaith i allu atgyfeirio plant atynt.

Cyfleoedd gyrfa: Mae paediatregwyr yn gweithio mewn ysbytai yn bennaf, gallan nhw fod yn baediatregwyr cyffredinol neu gallan nhw arbenigo mewn paediatreg newydd-anedig, cardioleg neu gymunedol.



Ffynonellau Gwybodaeth: 
https://www.healthcareers.nhs.uk/explore-roles/doctors/roles-doctors/paediatrics
https://www.monster.co.uk/advertise-a-job/hr-resources/hr-strategies/job-descriptions/paediatrician-job-description/
https://job-descriptions.careerplanner.com/Pediatricians-General.cfm


Therapydd Lleferydd
Rôl y therapydd lleferydd ac iaith

Mae therapyddion lleferydd ac iaith yn darparu triniaeth, cefnogaeth a gofal i blant y gallent fod â phroblemau corfforol neu seicolegol ac sy'n cael anhawster wrth siarad a chyfathrebu. Maen nhw'n ymdrin â phlant y mae eu lleferydd yn datblygu'n araf. Maen nhw hefyd yn trin plant sy'n cael anhawster bwyta neu lyncu. Maen nhw'n helpu plant gyda'r canlynol:
· oedi iaith a lleferydd
· anawsterau dysgu i gyfathrebu gydag eraill
· atal dweud
· gwefus hollt a thaflod
· awtistiaeth/anawsterau rhyngweithio cymdeithasol
Gall therapyddion lleferydd ac iaith ymweld â'r plentyn yn ei gartref neu yn ei leoliad blynyddoedd cynnar i weld ei anawsterau o ran iaith a chyfathrebu yn ei fywyd bob dydd. Byddan nhw'n siarad â rhieni a gweithwyr allweddol i drafod y problemau y gallai fod gan y plentyn, gosod targedau ac awgrymu ffyrdd o helpu'r plentyn i gyflawni'r targedau. Maen nhw'n bwriadu cyflawni gweithgareddau gyda phlant unigol i annog datblygiad lleferydd ac iaith.

Sgiliau a rhinweddau personol: 
Bydd angen y canlynol ar therapydd lleferydd ac iaith:
· sgiliau cyfathrebu a gwrando rhagorol, i uniaethu â'r plant ac i ennill eu hymddiriedaeth oherwydd gallan nhw fod yn amharod i gydweithredu oherwydd eu bod yn ofnus neu'n rhwystredig
· llawer o amynedd oherwydd gallai cynnydd y plentyn fod yn araf ac efallai y bydd yn rhaid ail-wneud ymarferion i helpu'r plant a allai gael problemau yn cofio gwybodaeth
· sgiliau creadigol a datrys problemau, er mwyn gallu dyfeisio rhaglenni ar gyfer arddulliau dysgu a phroblemau cyfathrebu gwahanol
· gallu gweithio mewn tîm gan y bydd angen i'r therapydd lleferydd ac iaith ryngweithio â gweithwyr proffesiynol eraill yn ogystal â'r plentyn a rhieni. 
· bod yn drefnus ac yn hyblyg gan y bydd y therapydd lleferydd ac iaith yn ymdrin â phlant sydd ag anghenion gwahanol mewn lleoliadau gwahanol
· rhinweddau megis empathi, pendantrwydd, tact, synnwyr digrifwch a stamina corfforol a meddyliol.
Cyfleoedd gyrfa: Mae therapyddion lleferydd ac iaith yn gweithio mewn amrywiaeth o leoliadau megis ysbytai'r GIG, canolfannau iechyd ac yng nghartrefi'r plant. Mae rhai therapyddion lleferydd ac iechyd yn sefydlu eu practis eu hunain ac yn trin plant fel cleifion preifat neu gallan nhw drin plant yn breifat yn ogystal â gweithio mewn ysbyty GIG.  Er mwyn symud ymlaen yn eu gyrfa, gall therapyddion lleferydd ac iaith fod yn gyfrifol am dîm neu gallan nhw weithio ar eu pen eu hunain.

Gwaith MDT: Maen nhw'n gweithio gyda rhieni, gofalwyr a gweithwyr proffesiynol eraill, megis athrawon, nyrsys, seicolegwyr addysgiadol, therapyddion galwedigaethol a meddygon. Mae'n bwysig gweithio'n rhan o dîm i wneud yn siŵr bod pawb yn gwneud yr un fath i helpu'r plentyn i fodloni'r targedau y maent wedi'u gosod. 


Ffynonellau Gwybodaeth:
https://www.earlyyearscareers.com/eyc/send-support/speech-therapists-early-years/
https://www.rcslt.org/speech-and-language-therapy Royal College of Speech and language therapy
https://www.prospects.ac.uk/job-profiles/speech-and-language-therapist
Cyfweliad gyda chymydog

Tasg 1(c)
Argaeledd gwasanaethau a gweithwyr proffesiynol allweddol
Mae llawer o wasanaethau iechyd, gofal cymdeithasol a gofal plant yn Nhredegar, Blaenau Gwent i fodloni anghenion plant 0-5 oed. Mae bron pob un o'r gwasanaethau hyn ar gael ym mhob tref ym Mlaenau Gwent, ond yn achos rhai gwasanaethau, dim ond un sydd ar gael ym Mlaenau Gwent, megis y Ganolfan Blant Integredig ym Mlaenau a'r swyddfeydd Gwasanaethau Cymdeithasol yng Nglyn Ebwy.
Gallai'r rhan fwyaf o bobl gyrraedd y gwasanaethau yn y trefi. Gallan nhw gerdded yno neu gael bws os nad oes car ganddynt. Mae gwasanaethau nad ydynt ym mhob tref megis y Ganolfan Blant Integredig, y swyddfeydd Gwasanaethau Cymdeithasol a'r ysbytai yn fwy anodd i'w cyrraedd os nad oes car gennych. Nid yw'r bysiau yn rhedeg yn aml iawn ac maen nhw'n cymryd amser hir i gyrraedd a bydd rhaid i rieni dalu am eu tocynnau ond bydd y plant yn cael mynd arnyn nhw yn rhad ac am ddim.
I gael mynediad at rai o'r gwasanaethau mae angen i chi wneud apwyntiad, e.e. Meddygon teulu, deintyddion ac optegwyr,      mae'n rhaid i weithiwr proffesiynol eich atgyfeirio at rai e.e. therapi lleferydd, mae'n rhaid i chi fod yn gymwys ar gyfer rhai, e.e. byw mewn ardal benodol e.e. Dechrau'n Deg, neu fod yr oedran cywir Codi'n Dair ac ysgol gynradd, ac mae rhai y gallwch fynd iddyn nhw unrhyw bryd, e.e. grwpiau chwarae.
I wneud apwyntiadau ar gyfer y ganolfan iechyd mae'n rhaid i chi ffonio yn y bore ac mae'n anodd cyrraedd pen y ciw ar adegau gan fod pobl eraill yn ffonio hefyd, ond fel arfer gallwch gael apwyntiad ar y diwrnod hwnnw. Mae apwyntiadau ysbytai yn arafach fel arfer oherwydd rhestri aros a byddwch yn cael dyddiad y mae'n rhaid i chi fynychu. I wneud apwyntiadau i weld deintyddion ac optegwyr gallwch fynd i'r practis neu ffonio ond oni bai ei fod yn argyfwng efallai na fyddwch yn cael apwyntiad am rai wythnosau.  
Mae'r gwasanaethau i gyd yn rhad ac am ddim i blant yn y grŵp oedran 0-5. Mae rhieni'n talu am grwpiau chwarae ond nid ydyn nhw'n costio llawer a defnyddir yr arian i dalu am ddiodydd a byrbrydau ar gyfer y plant a'r rhieni ac i dalu am weithgareddau crefft.
Bodloni anghenion y grŵp targed
Nod y gwasanaethau ym Mlaenau Gwent yw bodloni holl anghenion plant 0-5 oed. Mae gwasanaethau gofal iechyd ar gael sy'n bodloni'r anghenion corfforol. Mae dwy ganolfan iechyd gydag o leiaf tri meddyg teulu, nyrs y feddygfa, clinig iechyd plant, ymwelydd iechyd yn y ddwy ohonyn nhw. Mae'r meddygon teulu'n trin y plant os oes afiechydon neu anafiadau ganddyn nhw ac maen nhw'n ceisio atal afiechyd drwy roi pigiadau a bydd ymwelwyr iechyd yn rhoi cyngor i rieni ynghylch sut i ofalu am blant yn y clinigau iechyd plant.
Mae llawer o wasanaethau cymdeithasol a gofal plant sy'n ymdrin ag anghenion corfforol, deallusol, emosiynol a gofal cymdeithasol y plant, megis Dechrau'n Deg, Gwasanaeth Gwybodaeth i Deuluoedd, Teuluoedd yn Gyntaf. Yn ogystal â darparu lle i blant fynd gyda gweithwyr gofal plant hyfforddedig, mae'r ymwelwyr iechyd a'r gweithwyr cefnogi teuluoedd yn cynnig cymorth a chefnogaeth i rieni er mwyn iddyn nhw allu gofalu am eu plant yn iawn. Yn y canolfannau Dechrau'n Deg darperir gofal plant yn rhad ac am ddim am ddwy awr bob dydd i blant dan dair oed. Byddan nhw'n cael byrbrydau iach a llawer o weithgareddau addysgiadol i gefnogi holl anghenion PIES. Mae ganddyn nhw weithgareddau eraill ar gyfer plant dan un oed megis 'Tiny Talkers', tylino babanod, ac ati.
Mae pedair ysgol gynradd sydd hefyd yn gofalu am anghenion corfforol, deallusol, emosiynol a gofal cymdeithasol y plant. Mae dwy o'r ysgolion hyn yn rhai categori gwyrdd, sy'n golygu eu bod yn darparu'r gefnogaeth orau ar eu cyfer. Mae gan yr ysgolion glybiau brecwast ac maen nhw'n darparu cinio ysgol y gall rhai plant ei gael yn rhad ac am ddim, felly mae hyn yn cefnogi eu hanghenion corfforol.  Mae ardaloedd chwarae awyr agored gan y meithrinfeydd a'r ysgolion ac mae gan yr ysgol glybiau ar ôl ysgol a gweithgareddau sy'n bodloni anghenion corfforol a chymdeithasol y plant. Mae'r gwersi yn yr ysgolion yn cefnogi'u hanghenion deallusol
Mae Gwasanaethau Cymdeithasol yn ymateb i atgyfeiriadau er mwyn diogelu plant ac i gefnogi'r rhieni i weithredu er lles y plentyn ac i fodloni eu holl anghenion e.e. os nad oes digon o fwyd byddan nhw'n helpu gyda thalebau Banc Bwyd. Os bydd plentyn mewn perygl efallai bydd angen iddynt roi'r plentyn mewn man diogel oddi wrth y rhieni. 
Mae gwasanaethau ar waith yn yr ardal hon i fodloni holl anghenion plant ifanc, ond nid yw pob rhiant yn gwybod amdanyn nhw ac nid yw pob rhiant sydd yn gwybod amdanyn nhw yn eu defnyddio.

